
Na osnovu članova 12 i 18. Zakona o udruženjima i fondacijama Bosne i Hercegovine 
("Službeni glasnik BiH", broj 32/01, 42/03, 63/08, 76/11 и 94/16), skupština Udruženja 
građana “NEŠTO VIŠE'',  na sjednici održanoj 15.03.2019. godine u Sarajevu, donosi: 
 

 
STATUT UDRUŽENJA GRAĐANA 

NEŠTO VIŠE 
 
 
 

Član 1. 
Ovim statutom uređuju se:  
a) naziv udruženja i adresa udruženja; 
b) ciljevi i djelatnosti udruženja; 
c) postupak za primanje i isključivanje članova; 
d) organi udruženja, način na koji se biraju, ovlaštenja koja imaju, kvorum i pravila 
glasanja, trajanje mandata, lice ovlašteno da sazove skupštinu, uslovi i način raspuštanja, 
odnosno prestanak rada; 
e) pravila za ostvarivanje, korištenje i raspolaganje sredstvima udruženja, kao i organ koji je 
ovlašten za nadzor nad korištenjem tih sredstava; 
f)način podnošenja finansijskog izvještaja i izvještaja o radu; 
g) javnost rada; 
h) postupak za izmjenu i dopunu statuta, ovlaštenje i način donošenja drugih opštih akata; 
i) opis oblika i sadržaj pečata i znaka udruženja; 
j) zastupanje udruženja; 
k) uslovi i postupak za spajanje, podjelu odnosno prestanak rada udruženja, uključujući i bilo 
kakav poseban kvorum ili pravila za postizanje kvalifikovane većine u postupku glasanja; i 
l) postupak za raspologanje preostalom imovinom ili drugim sredstvima u slučaju 
raspuštanja ili prestanka rada udruženja. 
  

Član 2. 
Udruženje građana ‘’NEŠTO VIŠE’’ je nevladina, neprofitna organizacija  osnovana  od 
strane grupe entuzijasta koji imaju dugogodišnja pozitivna iskustva i rezultate u radu sa 
sektorom organizacija civilnog društva (OCD-a).  
 

Član 3. 
Udruženje ima svojstvo pravnog lica i upisuje se u registar kod nadležnog ministarstva u 
skladu sa Zakonom. 
 
 
1. NAZIV, SJEDIŠTE I PODRUČJE DJELOVANJA UDRUŽENJA 
 

Član 4. 
Naziv Udruženja je:  
Udruženje građana “NEŠTO VIŠE”  
Udruga građana “NEŠTO VIŠE”. 
Удружење грађана ''НЕШТО ВИШЕ''. 
 

Član 5. 
Sjedište Udruženja je u ulici Trg Sabora bosanskog 36, 71000 Sarajevo. 
 

Član 6. 
Udruženje djeluje na teritoriji Bosne i Hercegovine, te može otvarati podružnice i urede na 
području Bosne i Hercegovine. 

2. PROGRAMSKI CILJEVI I DJELATNOSTI UDRUŽENJA 
 

Član 7. 
Ciljevi Udruženja su: 

1. Povezivanje i razmjena iskustava građana iz BiH sa građanima iz Evrope i svijeta; 
2. Saradnja sa evropskim i svjetskim udruženjima i institucijama slične programske 

orijentacije; 
3. Očuvanje i razvijanje prirodnog, te kulturno-istorijskog nasljeđa; 
4. Zaštita životne sredine, energetska efikasnost i obnovljivi izvori energije;  
5. Zalaganje za razvoj poljoprivrede, sa naglaskom na organsku; 
6. Promoviranje i prakticiranje permakulture; 
7. Sveobuhvatan razvoj ruralnih područja; 
8. Zaštita i unapređenje mentalnog zdravlja, te osnaživanje i promoviranje zdravih 

životnih stilova; 
9. Ekonomsko osnaživanje ranjivih kategorija društva: mladih, žena, osoba sa 

invaliditetom, stanovnika ruralnih područja, nezaposlenih; 
10. Rad sa i za osobe sa invaliditetom u cilju njihove sveobuhvatne inkluzije u društvo; 
11. Pružanje raznih oblika pomoći ugroženim kategorijama u društvu; 
12. Poboljšanje socijalno ekonomskih uslova života u BiH; 
13. Podsticanje i razvoj preduzetništva mladih i stanovnika ruralnih područja 
14. Unapređenje poslovanja preduzetnika i preduzeća;  
15. Razbijanje predrasuda i zatvorenih sistema vrijednosti u BiH;  
16. Rad sa učenicima i studentima, te poboljšavanje uslova obrazovanja i studiranja; 
17. Podsticanje liderstva;  
18. Institucionalno jačanje i razvoj samog Udruženja kroz stalnu edukaciju članova i 

zaposlenih, primjenu savremenih metoda u radu, angažovanje kvalitetnih vanjskih 
saradnika i stvaranje partnerske mreže; 

Svoje programske ciljeve Udruženje ostvaruje kroz svoju djelatnost. 
 
 
3. POSTUPAK ZA PRIMANJE I ISKLJUČENJE IZ UDRUŽENJA 
  

Član 8. 
Članstvo u Udruženju je dobrovoljno. 
Član Udruženja može biti svaki građanin Bosne i Hercegovine. 
 

Član 9. 
Članstvo u Udruženju stiče se učlanjenjem od dana upisa u registar članova Udruženja i 
davanje izjave pristupa. 
 

Član 10. 
Svaki član Udruženja je prilikom učlanjenja obavezan platiti godišnju članarinu za tekuću 
kalendarsku godinu u visini koju odredi Skupština Udruženja, a za svaku narednu godinu 
najkasnije do 31. marta tekuće kalendarske godine 
 

Član 11. 
Prava i dužnosti članova Udruženja su: 
- da biraju i budu birani u organe Udruženja; 
- da učestvuju u radu Udruženja; 
- da razmatraju i ocjenjuju rad organa Udruženja; 
- da pokreću pitanje odgovornostii opoziva članova Udruženja; 
- da budu blagovremeno informirani o radu Udruženja; 
- da prisustvuju svim skupovima, da daju prijedloge, postavljaju pitanja i traže odgovore; 
- da ostvaruju određena prava i pogodnost i u skladu sa Odlukama i drugim aktima 

Udruženja; 

- da traže pomoć i podršku od Udruženja pri rješavanju socijalnih, zdravstvenih, 
obrazovnih i drugih pitanja; 

- da uživaju povlastice koje Udruženje daje ili koje ostvaruje putem drugih organa i 
institucija; 

- da se pridržavaju odredaba ovog Statuta; 
- da aktivno učestvuju na ostvarivanju ciljeva i izvršavanja  zadataka Udruženja; 
- da čuvaju ugled Udruženja. 
 

Član 12. 
Članovi u  Udruženju su ravnopravni u ostvarivanju svojih prava. 
 

Član 13. 
Članstvo u Udruženju prestaje: 
- smrću člana; 
- na osnovu pismenog obavještenja; 
- ne plaćanjem članarine u predviđenom roku, a najkasnije 6 mjeseci; 
- zbog narušavanja ugleda Udruženja, a prema odluci Skupstine; 
- ako izdržava zatvorsku kaznu dužu od  šest mjeseci, ako je pokrenut istražni postupak, 

ako je određen pritvor zbog izvršenja krivičnog djela. 
 

Član 14. 
Konačnu Odluku o isključenju iz Udruženja donosi Skupstina. 
 
 
 4. ORGANI UDRUŽENJA 

 
Član 15. 

Organi Udruženja su : 
- Skupština 
- Izvršni direktor, zamjenik Izvršnog direktora i Sekretar Udruženja 
Skupština je najviši organ Udruženja koju čini najmanje tri člana Skupštine sa jednakim 
pravom glasa. 
Skupština Udruženja donosi Odluku o imenovanju članova Skupštine, nadpolovičnom 
većinom svih članova Skupštine.  
 

Član 16. 
Skupština se sastaje po potrebi, a najmanje jedanput godišnje. Saziva je Predsjednik 
Skupštine 15 dana prije njenog zasijedanja. 
Predsjednik Skupštine je dužan sazvati Skupštinu u slučaju kada to zahtjeva najmanje 1/3 
članova Skupštine.  
Radom Skupštine rukovodi Predsjednik Skupštine. Mandat Predsjednika Skupštine traje 
četiri godine sa mogućnošću reizbora. 
Predsjednik Skupštine: 
- stara se o organizovanju i radu Skupštine i saziva njene sjednice; 
- priprema sjednice; 
- predlaže dnevni red sjednice;  
- predsjedava sjednicama Skupštine; 
- potpisuje akte donesene na Skupštini; 
- stara se o izvršenju odluka, zaključaka i drugih akata Skupštine; 
- koordiniše rad tijela i Skupštine; 
- vrši i druge poslove koje mu odredi Skupština u skladu sa Zakonom i ovim 
- Statutom. 
 
Predsjednik Skupštine može biti razriješen i prije isteka mandata: 
- na lični zahtjev; 

- ako ne prisustvuje sjednici Skupštine bez opravdanih razloga; 
- ako svojim radnjama u vezi sa radom predsjednika ruši ugled Udruženja  i 
- drugim slučajevima predviđenim Zakonom, ovim Statutom i aktima Udruženja. 
Skupština radi i odlučuje na osnovu Poslovnika o radu. Poslovnik o radu se usvaja na prvoj 
sjednici Skupštine. 
Skupština punovažno odlučuje prostom većinom glasova prisutnih članova 
Izjašnjavanje na sjednici Skupštine je javno. 

 
Član 17. 

Skupština Udruženja: 
- donosi Statut,  izmjene i dopune Statuta i druga akta Udruženja određena   Statutom; 
- odlučivanje o spajanju, podjeli i prestanku rada, osnivanju drugih pravnih lica, kao i 

drugim statusnim promjenama Udruženja; 
- imenuje i razrješava Izvršnog direktora, zamjenika Izvršnog direktora, Sekretara 

Udruženja i Predsjednika Skupštine Udruženja; 
- usvaja izvještaje koje je pripremio Izvršni direktor; 
- usvaja godišnji Program i plan rada Udruženja; 
- donosi financijski plan Udruženja; 
- usvaja završni račun Udruženja; 
- obavlja druge poslove i zadatke u skladu sa zakonom, ovim Statutom i drugim općim 

aktima Udruženja; 
- donosi Poslovnik o radu Skupštine Udruženja; 
- donosi odluku o članarini; 
- imenuje i razrješava lica ovlaštena za zastupanje Udruženja; 
- odlučivanje o svim drugim pitanjima koja nisu u nadležnosti drugih organa udruženja. 
 

Član 18. 
Za vršenje određenih poslova Skupština može obrazovati i druga radna tijela, odbore, 
sekcije i sl. 
 
 
Izvršni direktor, zamjenik Izvršnog direktora i Sekretar Udruženja 
 

Član 19. 
Udruženje ima Izvršnog direktora i zamjenika Izvršnog direktora Udruženja, koje bira i 
razrješava Skupština. 
Mandat Izvršnog direktora i zamjenika Izvršnog direktora je četiri godine sa mogućnošću 
ponovnog izbora. 
 

Član 20. 
Izvršni direktor obavlja slijedeće poslove: 
- zastupa i predstavlja Udruženje u pravnom prometu; 
- odgovoran je za zakonitost i poslovanje Udruženja; 
- učestvuje u radu Udruženja; 
- priprema sjednice Skupštine; 
- priprema nacrt Statuta i drugih akata koje donosi Skupština; 
- provodi politiku, zaključke i druge odluke  koje je donijela Skupština; 
- raspolaže imovinom Udruženja; 
- podnosi godišnji izvještaj o radu Skupštini na razmatranje i usvajanje; 
- prati realizaciju finasijskog plana Udruženja, 
- obavlja i druge poslove u skadu sa Zakonom, ovim Statutom i drugim aktima Udruženja. 
U slučaju odsutnosti i spriječenosti Izvršnog direktora mijenja zamjenik Izvršnog direktora u 
svim poslovima iz prethodnog stava i u poslovima zastupanja i predstavljanja Udruženja u 
pravnom prometu. 

Član 21. 
Izvršni direktor Udruženja i zamjenik Izvršnog direktora može biti razriješen i prije isteka 
vremena na koje je imenovan: 
- na sopstveni zahtjev; 
- ako pravilno ne obavlja poslove i zadatke predsjednika  Udruženja; 
- u drugim slučajevima predviđenim Zakonom i ovim Statutom. 
Inicijativu za razrješenje Izvršnog direktora i zamjenika Izvršnog direktora može dati 
Skupština.  
Izvršni direktor bit će ovlašten da usvaja odluke po svim pitanjima koja se odnose na 
trenutnu aktivnost Udruženja, izuzev pitanja koja spadaju u nadležnost Skupštine. 
 

Član 22. 
Radi obavljanja stručnih, finasijskih i administrativno tehničkih  poslova Izvršni direktor može 
obrazovati  stručnu službu. 
Međusobna prava i obaveze Udruženja i Stručne službe regulisaće se ugovorom. 
 

Član 23. 
Udruženje ima Sekretara kojeg bira i imenuje Skupština Udruženja na period od četiri godine 
sa mogućnošću ponovnog izbora. 
 

Član 24. 
Sekretar Udruženja obavlja slijedeće poslove: 
- zastupa i predstavlja Udruženje u pravnom prometu; 
- obavlja administrativno tehničke poslove; 
- pomaže Izvršnom direktoru u pripremi sjednice Skupštine i vodi zapisnik na sjednici; 
- priprema nacrt Statuta i drugih akata sa Izvršnim direktorom koji se podnose Skupštini 

na razmatranje i usvajanje. 
 

Član 25. 
Sekretar može biti razrješen dužnosti i prije isteka mandata na koji je imenovan: 
 -    na sopstveni zahtjev; 
-     ako pravilno ne obavlja poslove Sekretara Udruženja; 
-     u drugim slučajevima predviđenim Zakonom i ovim Statutom. 
Incijativu za razrješenje Sekretara može dati Skupština Udruženja. 
 

Član 26. 
Udruženje sa trećim licima u pravnom prometu zastupaju i predstavljaju: Izvršni direktor, 
zamijenik Izvršnog direktora i Sekretar Udruženja. 
 
 
5. SREDSTVA UDRUŽENJA, NAČIN KORIŠTENJA I KONTROLA  

 
 

Član 27. 
Prihodi Udruženja mogu uključivati sledeće:  
a) članarinu,  
b) dobrovoljne priloge i poklone javnih institucija, fizičkih i pravnih lica, kako stranih tako i 
domaćih, u gotovini, uslugama ili imovini bilo koje vrste; 
c) državne subvencije i ugovore sa državom, javnim institucijama, fizičkim i pravnim 
osobama, kako domaćim tako i stranim; 
d) prihod od kamata, dividendi, dobiti od kapitala, zakupnina, honorara i sličnih izvora 
pasivnog prihoda; i 
e) prihod stečen kroz ostvarivanje ciljeva i aktivnosti udruženja ili fondacije, kako je 
određeno statutom. 

Član 28. 
1. Udruženјe je dužno voditi poslovne knjige i podnositi finansijske izvještaje u skladu s 
propisima kojima se uređuje računovodstvo neprofitnih organizacija. 
Udruženje podnosi godišnji finansijski izvještaj skupštini, na način utvrđen statutom. 
2.Finansijski izvještaj iz stava (1) ovog člana udruženjе je dužno čuvati najmanje pet godina, 
osim ako posebnim propisom nije utvrđen duži period čuvanja. 
3. Udruženje mora učiniti dostupnim javnosti sve informacije koje se tiču rada i djelovanja 
udruženja, u skladu s pozitivnim zakonodavstvom. 
4. Udruženje za svoje obaveze odgovara svojom cjelokupnom imovinom. 
5.Nad imovinom udruženja može se provesti stečaj. Stečajni postupak provodi nadležan sud 
na čijem je području sjedište udruženja, u skladu s posebnim zakonima. 
6. Članovi udruženja ili nadležni organ udruženja utvrđen statutom nadziru rad udruženja. 
Ako se utvrde nepravilnosti u provođenju statuta udruženja, član udruženja ili nadležni organ 
dužan je na to upozoriti Skupštinu. Ako se upozorenje ne razmotri na sjednici skupštine u 
roku od 30 dana od dana dostavljenog pismenog upozorenja i nepravilnosti ne otklone, 
može se podnijeti tužba nadležnom sudu, u skladu s članom 15. stav (3) Zakona o 
udruženjima i fondacijama Bosne i Hercegovine. 
 

Član 29. 
Za finansijsko-materijalno poslovanje Udruženja odgovoran je Izvršni direktor Udruženja. 
 

Član 30. 
O raspolaganju osnovnim sredstvima, pokriću gubitaka i otpisu nenaplativih potraživanja 
odlučuje Izvršni direktor. 

 
Član 31. 

Za obaveze prema trećim licima Udruženje odgovara cjelokupnom imovinom. 
Organi Udruženja dužni su upravljati imovinom Udruženja s pažnjom dobrog domaćina i na 
odgovoran i zakonit način u interesu Udruženja. 
Nadzor nad namjenskim korištenjem i raspolaganjem sredstava vrši Skupština Udruženja. 
Prihodi se raspoređuju u skladu sa utvrđenim obavezama iz godišnjih planova Udruženja. 
Posebnom odlukom Skupštine Udruženja odredit će se visina i način plaćanja članarine. 
 
 

6. JAVNOST RADA 
 

Član 32. 
Rad Udruženja je javan. Javnost rada ostvaruje se neposrednim informiranjem i putem 
sredstava javnog informiranja. 
 

Član 33. 
Članovi Udruženja moraju biti redovno i istinito informirani o radu Udruženja. Za javnost rada 
odgovoran je Izvršni direktor Udruženja. 
 
 
7. IZMJENE I DOPUNE STATUTA 
 

Član 34. 
Skupština Udruženja je isključivo nadležna za izmjene i dopune Statuta. Skupština 
Udruženja je autentični tumač odredbi Statuta. 

 
Član 35. 

Pokretanje procedure za izmjene i dopune Statuta mogu pokrenuti Izvršni direktor ili  1/3 
članova Skupštine. 
 



 7 

8. OPIS, OBLIK I SADRŽAJ PEČATA 
 

Član 36. 
Udruženje ima svoj pečat sljedećih karakteristika:  
Pečat Udruženja je: okrugao, standardne veličine od 30 mm., sa natpisom Udruženje  
građana “NEŠTO VIŠE'', Sarajevo. 
 
 
9. ZASTUPANJE UDRUŽENJA 
 

Član 37. 
Izvršni direktor, Zamjenik izvršnog direktora i Sekretar Udruženja predstavljaju Udruženje u 
vršenju njegove djelatnosti u skladu sa Odlukama  Skupštine Udruženja i ovim Statutom. 
 
 
10. STATUSNE PROMJENE UDRUŽENJA  
 

Član 38. 
1. Udruženje može se spojiti ili podijeliti u drugo udruženje. 
2. Spajanje je osnivanje novog udruženja na koje prelazi cjelokupna imovina tri ili više 
udruženja koja se spajaju. Spajanjem, udruženja prestaju da postoje, a na postupak upisa 
novonastalog udruženja primjenjuju se odredbe Zakona o udruženjima i fondacijama Bosne i 
Hercegovine koje se odnose na osnivanje udruženja. 
3. Udruženje se može podijeliti na dva ili više udruženja. Podijeljeno udruženje prestaje da 
postoji, a na postupak upisa novonastalih udruženja primjenjuju se odredbe Zakona o 
udruženjima i fondacijama Bosne i Hercegovine koje se odnose na osnivanje udruženja. 
4. Udruženje može osnovati svoje urede, predstavništva i podružnice u skladu sa 
odredbama statuta. 
 

Član 39. 
Način spajanja ili razdvajanja, odnosno transformacije utvrđuje Skupština udruženja prema 
prijedlogu Izvršnog direktora. 
 

Član 40. 
Odluke u pogledu statusnih promjena Udruženja, njegovo spajanje ili razdvajanje može 
donijeti Skupština ukoliko za Odluku glasa 2/3 izabranih članova. 
 
 
11. RASPOLAGANJE IMOVINOM I PREOSTALIM SREDSTVIMA UDRUŽENJA 

 
Član 41. 

Udruženje može prestati sa radom dobrovoljno na osnovu odluke Skupštine ili po sili 
zakona.  
1. Udruženje prestaje sa radom ako: 
a) nadležni organ udruženja donese odluku o prestanku rada ili odluku o spajanju i podjeli 
udruženja; 
b) se utvrdi da je udruženje prestalo djelovati. 
2. Smatraće se da je udruženje prestalo djelovati kada: 
a) je proteklo dvostruko više vremena od vremena utvrđenog statutom udruženja za 
održavanje skupštine udruženja, a skupština nije održana; 
b) se broj članova udruženja smanji ispod broja tri, a nadležni organ udruženja u roku 
od tri mjeseca od nastupanja ove okolnosti ne donese odluku o prijemu novih članova 
udruženja; 
Odluku o dobrovoljnom prestanku rada donosi Skupština Udruženja sa glasovima 2/3 svih 
članova Skupštine Udruženja. 

